
Geroak erranen 
Oker ez banago, Gandhik esan omen 

zuen esaldi hau: «Bizia bera arriskatzea 
eta galtzea balio ez duen ideiak, ez du 
seriotan hartua izatea merezi». 

Gaur egun (honetaz jabetzeko aski 
da kasetak irakurtzea) ezerk ez du bizia 
arriskatzera, are galtzera ere, maizago 
eramaten, Aberri Askapen Mogimen-
duek baino. 

Gandhiren ideia alderantziz solas-
tatuz, berriz, hau esan genezake: «di-
lista-platerkada» baten truke alde batera 
uzten diren projektuek, ez dutela sine-
tsiak eta aintzakotzat hartuak izatea 
merezi. 

Gure herriak ongi daki nork arris-
katu duen hemen bizia (zizpa zein ur 
basoa eskutan: Castrozaleak eta Gand-
hizaleak berberak dira) aldarrikatzen 
duen projektuaren alde. Eta ongi daki, 
era berean, nork ez duen ezer galtzen, 
ez ezer arriskatzen, ezta etsaiaren irri-
barrea ere. 

Gure herriak badaki, hitz batez, nor 
diren nazio askatasunaren gudariak; eta 
nor diren, aldiz, betiko borreroen mo-
rroinak. 

Madrilen esaten digutenez, gaurko 
gudariek ez daukate inolako ordezkari-
tzarik edo eskubiderik Euskal He-
rriaren izenean ezer eztabaidatzeko. 
Besteak omen dira (berak, hain zuzen) 
eskubidea hori duten bakarrak. «Di-
lista-platerkada»renak. 

Gauza bera entzuna dugu lehenago 
ere: arjeliar FLN-koez berdin esaten 
zen: «ils ne représentent personne». 
Gauza bera IRA-koak edo sandinistak. 

Behin eta berriz errepikatzen da is-
toria bera: herriaren izenean mintza-
tzeko eskubidea omen zutenak, berrn 
alde metropolia eta bertako «harki»ak 
besterik ez zutela agertzen baita. 

Besteek, aldiz, «herriarengandik eba-
kita» bizi omen ziren zoro odolgoseek, 
geroa eta herri zapaldua zituztelarik. 

Hemen ere: «geroak erranen». 

